
Manifesto pola Promoción da Autonomía Persoal das Persoas coa Síndrome 

de Down e outras discapacidades intelectuais 

21 de marzo de 2023 

 

 

Hoxe é 21 de marzo e conmemoramos o Día Mundial da Síndrome de Down. 

E por iso, queremos dicir a todo o mundo ben alto e ben claro: 

 

1. Que as persoas coa síndrome de Down 

somos persoas dignas de todo dereito.  

Temos dereito a participar na vida comunitaria 

e a ser persoas autónomas e independentes. 

Temos dereito a estudar, a traballar, a querer, a divertirnos e a relacionarnos.  

Temos dereito a explorar, a experimentar e a decidir. 

E merecemos as mesmas oportunidades que os demais 

para facer o que desexamos e para equivocarnos. 

 

2. Que estamos cansos de que nos etiqueten, 

e de todos os prexuízos que existen sobre nós. 

Non somos nenos e nenas eternamente, 

nin unha carga familiar. 

Somos persoas activas, 

con metas e aspiracións, 

que progresan se se lles da a oportunidade. 

#NonSomosUnEstereotipo, somos moito máis. 

 

3. Que podemos ter unha vida sen límites, 

a que nós decidamos. 

Porque a vida non está marcada polo xénero, 

nin a orixe, nin a idade, 

nin a condición xenética. 

 

Por todo isto,  

queremos que este Día Mundial da Síndrome de Down 

sexa un día para facer oír a nosa voz 

e para reclamar os nosos dereitos. 

MOITAS GRAZAS. 


